
Formandens Departement 
NAALAKKERSUISUT 

GOVERNMENT OF GREENLAND 

Palle Christiansenimit §31-mik apeqquteqaatinut akissutit - Inatsisinik ator
titsinermut pisortaq pillugu 

Inatsisartut suleriaasiani §31 naapertorlugu Inatsisartunut ilaasortaq Palle Christiansen
ip, Demokraatit, Naalakkersuisunut imaattunik apeqquteqarpoq. 
Akissutit apeqqutit ataatungaani atuarneqarsinnaapput: 

1. Naalakkersuisut eqqartuussissuserisuat, Niels Hansen Damm, nassuiaammi dan
skisut allassimasup quppernerisa 12-ani allappoq: "Atorfinitsinneqarnermut isu
maqatigiissummi takuneqarsinnaavoq, Andreas Salmony atorfininnermi naIaani 32-nik 
ukioqarsimasoq. Andreas Salmony taamaasilluni, uanga ilisimasakka naapertorlugit, 
Namminersornerullutik Namminersorluti/lu Oqartussat oqaluttuarisaaneranni, inatsisinik 
atortitsinermut pisortani inuusunnersaavoq. Ataani atsiortoq isumaqarpoq, inuup taama 
inuusutsigisup taamatullu taama misilittagakitsigisup inatsisinik atortitsinermut pisort
aaneq atorsaatigisimassagaa (. .. ) 

Naalakkersuisut uppernarsarsinnaanerlugu, Namminersornerullutik Oqartussat 2008-mi 
atorfinitsissimammassuk, inatsisinik atortitsinermut pisortaq, Søren Volder, taamani 30-
nik ukioqartoq? 

Akissut: 
Søren Volder-i piffissami atorfinitsitsinermi 29-nik ukioqarpoq. 

2. Eqqumiigaara eqqartuussissuserisoq akisussaassusilik taama annertutigisumik kin
guneqartussamik misissuisup - inuusunnerminik misilittagakinnerminillu utoqqatsis
suteqarsinnaanngitsup - nassuiaammini inuttut isummani ilanngussimammagit, paasini
aqqaallannguarnagu ilumut ilumoornersoq. Nalunagu Namminersorlutik Oqartussani 
pissutsinut ilisimasakissutsi saqqummeriaannaasoq. Aamma nalunagu misissuinerup 
qanoq tagikitsiginera saqqummeriaannaasoq. Naalakkersuisut tassunga qanoq oqaa
sissaqarpat? 

Akissut: 
Naalakkersuisut tassunga oqaaseqaatissaqanngillat. 

3. Naalakkersuisut misissuineq qanoq akilerpaat? 

Akissut: 
Naalakkersuisut suli akiliinissamut fakturamik tigusaqarnikuunngil/at. 

Inussiarnersumik inuulluaqqusillunga 

(A~I~~~ 
Aleqa Hammond 

Naalakkersuisunut Siulittaasoq 

